
» Crederessistu cogion

     » Che me vogia desperar

     » Per un vechio polpeton

     » Che và a farse buzerar?

» Schiavitù no vol Marieta,

     „ La xè nata buzzerona,

     „ Se no lica Tomboleta

     Gh'è chi fote la so mona.

Co sto tiro, su le spale

     La s'à messo el scial da festa

     Ripetendo su le scale

     „ Và pur là coi corni in testa!„

Da sto fulmine colpìo

     Me venudo un gropo in gola,

     Le mie buzare ò capio,

     Son restà senza parola.

Agità da mile afeti

     No l'ò vista per dei zorni,

     Ma ò savesto i so dispeti

     Le sò fufigne, i so corni.

Ò savesto che Vergada 9

     Mio secondo secretario

     S'à pagà co una chiavada

     In mancanza de salario.

Che a la publica lusuria

     Gera esposta la mia bela

     Che la zente andava in furia

     Al casin de Botesela.

Che xè andada col so muso

     De Grazioli la mugier

     A toparlo sora el buso

     De sta vaca da mestier, 10

